
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը (նպատակը)
«Գույք հետ վերցնելու և անհատույց օգտագործման իրավունքով ամրացնելու մասին» կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության գործունեությունը առավել արդյունավետ կազմակերպելու անհրաժեշտությամբ:

 2. Ընթացիկ իրավիճակը և խնդիրները
1) Ավտոմատ հիստոլոգիական պրեպարատների ներկման համար Veristain Gemini.
Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության հյուսվածաբանական բաժանմունքում կատարվում են մեծ ծավալով աշխատանքներ 2017թ- 14346 օբյեկտի ուսումնասիրություն, 2018թ առաջին կիսամյակ- 6726 օբյեկտի ուսումնասիրություն, որոնց համար ցանկալի է և անհրաժեշտ է ունենալ ավտոմատացված ներկման համակարգ, այն դարձնում է հիստոլոգիկան ներկումները մաքսիմալ հասարակ: Ներկման բարձր որակը ապահովում է ծանրաբեռնվածության էֆեկտիվ վերաբաշխումը լաբորատորիայում, որպեսզի բարձրանա միջին և կրտսեր բուժաշխատողների աշխատանքի ծավալը և արդյունավետությունը: Հարկ է նշել նաև մարդկային գործոնի բացակայությունը, ծրագրավորված մեքենան ներկում է կատարում լաբորանտի փոխարեն, կատարելով բոլոր պրոցեսները ճգրիտ ժամանակի մեջ, որը բարձրացնում է հյուսվածաբանական պրեպարատների որակը, հետևաբար նաև՝ հյուսվածաբանական ախտորոշման ճշգրտությունը: Օրեկան լաբորատորիայի պերսոնալի կողմից կատարվում է մոտ 100-120 օբյեկտի ֆիքսում և ավտոմատ մշակման սարքով պարաֆինային բլոկների պատրաստում, որից հետո տեղի է ունենում հատույթների պատրաստում ձեռքով սահեցնող միկրոտոմի միջոցով և ներկում՝ նույնպես ձեռքով: Ունենալով այդ սարքը զգալիորեն կօպտիմալացվի նրանց կատարած աշխատանքը և կբարձրանա աշխատանքային ժամերի արդյունավետությունը, նաև կհաջողվի հասնել մաքսիմալ ճշգրտության:
2) Պարաֆինային բլոկների սառեցման համար սառեցնող պլատֆորմ ԵՍ 350.
Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության հյուսվածաբանական բաժանմունքում կատարվում են մեծ ծավալով աշխատանքներ 2017թ- 14346 օբյեկտի ուսումնասիրություն, 2018թ առաջին կիսամյակ- 6726 օբյեկտի ուսումնասիրություն, որոնց համար նաև ցանկալի է ունենալ սառեցնող պլատֆորմ: Նրա սառեցնող մակերեսը արագ սառեցնում է կտոր-նմուշները, կրճատելով մշակման ընդհանուր ժամանակը 40%-ց ավելի: Ժամանակի խնայումը նաև թույլ է տալիս ստանալ հրատապ կատարվող նմուշների արագ սառեցում, քանի որ օրեկան կատարվում է մոտ 100-120 օբյեկտի ֆիքսում և ավտոմատ մշակման սարքով պարաֆինային բլոկների պատրաստում, որից հետո տեղի է ունենում հատույթների պատրաստում ձեռքով սահեցնող միկրոտոմի միջոցով: Ունենալով այդ սարքը զգալիորեն կօպտիմալացվի միջին և կրտսեր բուժաշխատողների կատարած աշխատանքը և կբարձրանա աշխատանքի արդյունավետությունը:
3) Ավտոմատ դանակների սրման համար ԿՍ250 (Mikrom GmbH).
Զգալիորեն արդյունավետացնում է պրեպարատների - հյուսվածքային նմուշների մշակումը, բարձրացնում որակը, նաև տնտեսապես ավելի նպատակահարմար է՝ անհրաժեշտություն չի առաջանում կատարել դանակների ավելի մեծ քանակով գնումներ, երբ հնարավոր է կատարել առկա դանակների սրում: Ավտոմատի օգտագործումը չի պահանջում բուժ.անձնակազմի հատուկ պատրաստվածություն, այն վստահելի է շահագործման և սպասարկման մեջ:
3.  Կարգավորման նպատակը և բնույթը
Իրավական ակտի նախագծի նպատակն է Հայաստանի Հանրապետության պաշտպանության նախարարության կողմից երեք անվանում, ընդհանուր 32 985 000,00  ՀՀ դրամ սկզբնական արժեքով, 15 667 875,00  ՀՀ դրամ մնացորդային արժեքով գույքը`  Ավտոմատ հիստոլոգիական պրեպարատների ներկրման համար Veristain Gemini, Պարաֆինային բլոկների սառեցման համար սառեցնող պլատֆորմ ԵՍ 350 և Ավտոմատ դանակների սրման համար ԿՍ250 (Mikrom GmbH) սարքավորումները, անհատույց անժամկետ ամրացնել Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանը:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության և առողջապահության նախարարության մասնագետների կողմից:

5. Ակնկալվող արդյունքը
«Գույք հետ վերցնելու և անհատույց  օգտագործման իրավունքով ամրացնելու մասին» կառավարության որոշման նախագծի ընդունումը կնպաստի  Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության գործունեությունը առավել արդյունավետ կազմակերպմանը:

ՏԵՂԵԿԱՆՔ
«ԳՈՒՅՔ ՀԵՏ ՎԵՐՑՆԵԼՈՒ ԵՎ  ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Գույք հետ վերցնելու և անհատույց օգտագործման իրավունքով ամրացնելու մասին»  կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
«ԳՈՒՅՔ ՀԵՏ ՎԵՐՑՆԵԼՈՒ ԵՎ  ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Գույք հետ վերցնելու և անհատույց օգտագործման իրավունքով ամրացնելու մասին»  Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
1

